
ᓯᑎᒃᑯᑦ ᐃᖃᓗᐃᑦ  

ᑲᑎᒪᔩᑦ ᑲᑎᒪᓂᖏᑦ #31 

ᑏᓰᑉᐱᕆ 11, 2018 6-ᒥ ᐅᓐᓄᒃᑯᑦ 

ᑲᑎᒪᔩᑦ ᑲᑎᒪᕕᖓ 

 

ᐅᐸᔅᓯᒪᔪᑦ ᑲᑎᒪᔩᑦ 

ᒪᐃᔭᐅᑉ ᒫᑕᓖ ᕋᑦᐳᓐ – ᐅᖄᓚᐅᑎᒃᑯᑦ 

ᒪᐃᔭᐅᑉ ᑐᖏᓕᖓ ᕉᒪᐃᓐ ᓯᑏᕙᓐᓴᓐ 

ᑲᑎᒪᔨ ᑯᓘᓚ ᒪᑦᓴᔭ  

ᑲᑎᒪᔨ ᔭᐃᓴᓐ ᕉᓴᓐ 

ᑲᑎᒪᔨ ᑲᐃᔪ ᓴᐳᑦ  

ᐅᐸᔅᓯᒪᓐᖏᑦᑐᑦ 

ᑲᑎᒪᔨ ᓴᐃᒪᓐ ᓇᑖᖅ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᓄᐊ ᐸᐸᑦᓯ 

ᐃᖅᑲᓇᐃᔭᖅᑎᓂᑦ ᐅᐸᔅᓯᒪᔪᑦ 

ᐊᐃᒥ ᐃᐅᔫᔅᒪ, ᐃᖅᑲᓇᐃᔭᖅᑎᓄ ᓯᕗᓕᖅᑎᐅᑲᐃᓐᓇᖅᑐᖅ 

ᓯᐅᕆ ᕋᐅ, ᑮᓇᐅᔭᓕᕆᓂᕐᒧᑦ ᐱᓕᕆᔨᒻᒪᕆᒃ 

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓕᕆᔨᓄᑦ ᐊᖏᔪᖅᑳᖅ 

ᔩᓂ ᐄᓯᒪᐃᓕ, ᐊᖏᔪᖅᑳᖅ ᑐᓵᔨᓄᑦ/ᑐᑭᒧᐊᑦᑎᓄᑦ 

ᑖᒥ ᐅᓐᔅ-ᑐᐃᕋᓐ, ᓯᕗᓕᖅᑏᑦ ᐃᑲᔪᖅᑎᖓ 

ᑐᔅᓯᐊᕐᓂᖅ 

 

ᒪᐃᔭ ᕋᑦᐳᓐ ᒪᑐᐃᖅᓯᔪᖅ ᑐᔅᓯᐊᕐᓂᒃᑯᑦ 6−ᒥ ᐅᓐᓄᒃᑯᑦ. 

ᐊᖏᖅᑎᑕᐅᓂᖏᑦ 

 

ᐱᑕᖃᓐᖏᑦᑐᖅ 

 

ᑎᒍᔭᐅᓂᖏᑦ ᑲᑎᒪᔾᔪᑎᔅᓴᐃᑦ 

 

ᐱᖁᔨᕗᖔᕈᑎ #18-404 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

 

ᑎᒍᓯᓂᖏᑦ ᑲᑎᒪᔾᔪᑎᔅᓴᓂᑦ ᑕᐃᒫᒃ ᐊᓯᔾᔨᖅᑕᐅᒻᒪᑕ.      

 ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 
 

1. ᑲᑎᒪᔾᔪᑎᒥᓃᑦ 

 

a) ᑭᒃᑯᑐᓐᓇᕐᓂᑦ ᓈᓚᑦᑎᑦᑎᓂᕐᒧᑦ ᑲᑎᒪᔾᔪᑎᒥᓃᑦ – ᐊᑦᑑᑉᐱᕆ 22, 2018 

ᐱᖁᔨᕗᖔᕈᑎ #18-405 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

  

ᑭᒃᑯᑐᓐᓇᕐᓂᑦ ᓈᓚᑦᑎᑦᑎᓂᕐᒧᑦ ᑲᑎᒪᔾᔪᑎᒥᓃᑦ ᐊᑦᑑᑉᐱᕆ 22, 2018. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

b) ᑲᑎᒪᔩᑦ ᑲᑎᒪᔾᔪᑎᒥᓂᖏᑦ #28 – ᐊᑦᑑᑉᐱᕆ 23, 2018 

 

ᐱᖁᔨᕗᖔᕈᑎ #18-406 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

  

ᑲᑎᒪᔩᑦ ᑲᑎᒪᔾᔪᑎᒥᓂᖏᑦ #28 ᐊᑦᑑᑉᐱᕆ 23, 2018. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

c) ᑲᑎᒪᔩᑦ ᑲᑎᒪᔾᔪᑎᒥᓂᖏᑦ #29 – ᓅᕖᑉᐱᕆ 13, 2018 

 

ᐱᖁᔨᕗᖔᕈᑎ #18-407 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

  

ᑲᑎᒪᔩᑦ ᑲᑎᒪᔾᔪᑎᒥᓂᖏᑦ #29 ᓅᕖᑉᐱᕆ 13, 2018. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

d) ᑮᓇᐅᔭᓕᕆᔩᑦ ᑲᑎᒪᔨᕋᓛᖏᑕ ᑲᑎᒪᔾᔪᑎᒥᓂᖏᑦ #04 – ᓅᕖᑉᐱᕆ 20, 2018 

 

ᐱᖁᔨᕗᖔᕈᑎ #18-408 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ:  ᑲᑎᒪᔨ ᕉᓴᓐ 

  

ᑮᓇᐅᔭᓕᕆᔩᑦ ᑳᑎᒪᔨᕋᓛᖏᑦᑕ ᑲᑎᒪᔾᔪᑎᒥᓂᖏᑦ #04 ᓅᕖᑉᐱᕆ20, 2018. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

2. ᐊᑦᑐᐊᓗᐊᖅᑐᓄᑦ ᓇᓗᓇᐃᖅᓯᓂᖅ 

  

 ᐱᑕᖃᓐᖏᑦᑐᖅ  

3. ᐱᖃᑕᐅᔪᑦ 

 

a) ᖁᕕᐊᓱᕝᕕᒻᒥ ᐱᓐᖑᐊᕋᔅᓴᐃᑦ ᐅᓪᓗᒥᒧᑦ ᖃᓄᐃᓕᖓᓕᕐᓂᖏᑦ 

 

ᕌᐱ ᐹᕝᑲ ᐊᒻᒪᓗ ᒋᑎᐅᓂ ᔫᒥ ᐅᓂᒃᑳᕆᐊᖅᑐᓚᐅᖅᓯᒪᔫᒃ ᑕᐃᑲᓐᖓᑦ 123 Go−ᑯᓐᓂ ᐅᓪᓗᒥᒧᑦ 

ᖃᓄᐃᓕᖓᓕᕐᓂᖏᓐᓂ ᐅᓂᒃᑳᕆᐊᖅᑐᖅᑐᑎᑦ ᖁᕕᐊᓱᕝᕕᒻᒥ ᐱᓐᖑᐊᕐᓂᐅᓂᐊᖅᑐᓂᑦ. ᔫᒥ ᐅᖃᓚᐅᖅᑐᖅ 

ᐱᓐᖑᐊᕐᓂᖅ ᐱᒋᐊᕈᒫᖅᑐᖅ ᑏᓰᑉᐱᕆ 23−ᒥ ᓄᓇᖅᑲᑎᒌᓪᓗ ᓂᒋᐊᕈᑎᖃᕐᓗᑎᑦ. ᐱᓐᖑᐊᕆᐊᓯᓗᑎᑦ 

ᑏᓰᑉᐱᕆ 24−ᒥ ᐅᓐᓄᑕᒫᑦ ᔮᓐᓄᐊᕆ 1−ᕈᕋᓱᓐᓂᖓᓐᓂ. ᐱᓐᖑᐊᖅᑐᖃᔾᔮᓛᓐᖏᑦᑐᖅ ᑏᓰᑉᐱᕆ 29−ᒥ. 

ᐊᐃᕙᖃᑎᒌᑦᑐᑦ ᓱᓕ ᓇᑲᓱᒃ ᐃᓕᓐᓂᐊᕐᕕᒃᑯᑦ ᑭᓯᐊᓂᓕ ᐱᔪᒪᒻᒪᑕ $1,000−ᓂᑦ ᐅᓐᓄᑕᒫᑦ 

ᐊᑐᖅᑕᐅᓂᖓᓐᓄᑦ, ᑖᓐᓇ ᐊᒥᓲᓗᐊᕐᖓᑦ ᐊᑭᓕᕋᓱᐊᕐᓗᒍ. ᐊᖏᖃᑎᒌᓛᖅᑐᔅᓴᐅᒐᓗᐊᖅᑰᒃ 

ᐅᓂᒃᑳᕆᔭᐅᓛᕐᒥᒻᒪᑦ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᐅᖃᖅᑐᓂᓗ ᐊᖏᖃᑎᒌᔅᓯᒪᔫᒃ 

ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᔩᓪᓗ ᑖᒃᑯᐊ ᐋᖅᑭᔅᓱᐃᓂᐊᕐᖓᑕ 123 Go−ᑯᑦ 

ᐱᓐᖑᐊᕐᓂᐅᓛᖅᑐᓂᑦ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᐃᓱᒫᓗᑦᑐᓂ ᐅᐊᑦᑎᖃᕆᐊᖃᕐᓂᖏᓐᓂ ᓇᑲᓱᒃ 

ᐃᓕᓐᓂᐊᕕᒻᒥ ᐊᒻᒪᓗ ᐅᖃᖅᑐᓂ ᐊᑭᑦᑐᕆᐊᒃᑲᓐᓂᕋᔭᕐᖓᑦ ᐊᑦᑎᓂᑦ ᐃᖅᑲᓇᐃᔭᖅᑎᖃᕐᓗᓂ, 

ᐃᓕᓐᓂᐊᕕᒻᒥ ᐅᑎᕐᕕᐅᓕᖅᑲᑦ ᑕᐃᒫᔅᓴᐃᓐᓇᖅ ᓱᓇᓐᓂᐅᓛᖏᒻᒪᑦ. 

 

ᔫᒥ ᐅᖃᖅᑐᓂ ᐅᐊᑦᑎᕋᕈᒫᕐᓂᐊᖅᑐᑦ ᐹᓕᒪᓂᑦ ᐊᓇᕐᕕᓂᓪᓗ. ᓴᓗᒻᒪᖅᓴᐃᔨᖃᕐᓗᑎᓪᓗ ᐅᓐᓄᑕᒫᑦ. 

ᐅᖃᖅᑐᓂᓗ ᓯᑎᒃᑯᑦ ᖃᓄᑐᐃᓐᓇᖅ ᐱᔨᑦᑎᕈᑎᓂᑦ ᐃᑲᔪᕈᓐᓇᖅᑐᑦ. ᔫᒥ ᐅᖃᖅᑐᓂᓗ $12,000 

ᐱᔭᐅᒐᔭᖅᑐᑦ ᐱᓐᖑᐊᖅᑐᓕᕆᔨᒃᑯᓐᓂ ᑎᒍᒥᐊᕐᓗᑎᓪᓗ ᐊᓯᖏᓐᓂ $5,000 ᐃᒻᒥᒃᑰᖓᔪᓄᑦ ᐊᑭᓕᐅᑎᓄᑦ. 

 

ᐊᐃᒥ ᐃᐅᒍᔅᒪᓐ, ᐃᖅᑲᓇᐃᔭᖅᑎᓄ ᓯᕗᓕᖅᑎᐅᑲᐃᓐᓇᖅᑐᖅ, ᐅᖃᓚᐅᖅᑐᖅ ᑮᓇᐅᔭᐃᑦ 

ᓄᓇᖃᑦᑎᐊᖅᑐᓕᕆᓃᓐᖔᕐᓂᐊᕐᖓᑕ, ᐊᒻᒪᓗ ᐊᓯᖏᓐᓂ ᑮᓇᐅᔭᓂᑦ ᐃᑲᔫᑎᐅᓂᐊᖅᑐᓂᑦ ᐊᑭᓕᐅᑎᔅᓴᓄᑦ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᐃᓪᓗᐃᑦ ᐃᖃᓗᓐᓂ ᐊᑐᖅᑕᐅᔪᓐᓇᐅᒐᓗᐊᑦ ᐃᓄᓐᓄᑦ, 

ᐱᓗᐊᖅᑐᒥᑦ ᖃᓄᐃᓘᖅᑐᖃᕐᓂᐊᖅᑲᑦ. ᐅᖃᖅᑐᓂᓗ ᐋᖅᑭᒋᐊᕆᐊᓕᑦ ᑕᒪᓐᓇ ᓲᕐᓗ ᐃᓪᓗᕐᔪᐊᒥ 

ᐊᑐᖅᑐᖃᕐᓂᐊᕐᓂᖅᑲᑦ ᐱᐅᔫᒋᐊᕐᓗᒍ ᐊᑐᕐᓗᒋᑦ ᓄᓇᓕᒻᒧᑦ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐊᒻᒪᓗ ᒪᐃᔭ ᕋᑦᐳᓐ ᐃᑲᔪᕈᒪᓚᐅᖅᑐᑦ ᐃᓪᓗᕐᔪᐊᒥ 

ᖃᓄᐃᓘᖅᑎᑦᑎᔪᖃᖅᑎᓪᓗᒍ. ᐅᖃᖅᑐᓂᓗ ᖁᕕᐊᓱᕝᕕᒻᒥ ᐱᓐᖑᐊᕐᓂᖅ ᐱᒻᒪᕆᐅᒻᒪᑦ ᓄᓇᓕᓐᓄᑦ. 

 

ᔫᒥ ᐅᖃᓚᐅᖅᑐᖅ ᑖᒃᑯᐊ 123 Go−ᑯᑦ ᐋᖅᑮᔪᒫᖅᑐᑦ ᑮᓇᐅᔭᓂᑦ ᖃᓄᐃᓗᖅᑎᑦᑎᓂᐊᓂᐊᖅᑐᓄᑦ. 

ᐊᖏᖃᑎᒌᒍᓐᓇᐸᓪᓚᐃᔪᑦ ᐃᓕᓐᓂᐊᕐᕕᒻᒥ ᐊᑐᕈᒪᓗᑎᑦ, ᐃᑲᔫᑎᖃᓪᓚᕆᓐᓂᐊᕐᖓᑦ ᑕᒪᓐᓇ ᓄᓇᓕᒻᒧᑦ. 

 

4. ᑐᓂᕐᕈᓯᐊᑦ ᐃᓕᓴᕆᔭᐅᓃᓪᓗ 

  

 ᐱᑕᖃᓐᖏᑦᑐᖅ 

 

 

 

 

 

 

 

 

 

   

5. ᐅᖃᐅᓰᑦ 

ᑲᑎᒪᔨ ᕈᓵᓐ ᖁᔭᓐᓇᒦᓚᐅᖅᑐᖅ ᐱᓐᖑᐊᖅᑐᓕᕆᔨᒃᑯᓐᓄᑦ, ᕼᒻᒪᓚᒃᑯᑦ ᐸᓖᓯᓐᖑᐊᖏᓐᓄᑦ ᐊᒻᒪᓗ 

ᖃᑦᑎᕆᔨᒃᑯᓐᓄᑦ ᓵᑦᑎᑲᓛᓯ ᒪᓕᑦᑕᐅᓪᓗᓂ ᐃᖏᕐᕋᔪᓐᓇᓚᐅᕐᖓᑕ ᑭᒃᑯᑐᐃᓐᓇᓪᓗ ᐱᖃᑕᐅᓪᓗᑎᑦ. 

ᖁᔭᓐᓇᒦᖅᑐᓂᒋᓪᓗ ᐃᖅᑲᓇᐃᔭᖅᑏᑦ ᓯᑎᑯᓐᓄᑦ 2018−ᒥ ᖁᕕᐊᓱᖁᓪᓗᓂᒋᑦ ᐃᖅᑲᓇᐃᔭᖅᑏᑦ, ᑲᑎᒪᔩᑦ, 

ᑐᓵᔩᑦ ᐃᓚᖏᓪᓗ ᓄᓇᓕᓪᓗ ᕿᑲᕐᓇᒥ ᑕᖃᐃᖅᓯᖅᑎᐊᖁᓪᓗᒋᑦ. ᐅᖃᖅᑐᓂᓗ ᐊᕐᕌᓂᐅᓚᐅᖅᑐᖅ 

ᐃᑲᔪᖃᑦᑕᖅᑐᑦ ᐊᑭᓕᖅᓱᖅᑕᐅᒐᑎᑦ, ᓯᕗᓕᖅᑏᑦ, ᑲᑐᔾᔨᖃᑎᒌᑦ ᐅᐊᑦᑎᔩᑦ ᐱᓐᖑᐊᖅᑐᓄᑦ 

ᐊᔾᔨᐅᖏᑦᑐᓕᓚᐅᕐᖓᑕ ᑕᕝᕙᓂᓗ ᐊᕐᕌᒍᒥ ᓄᑖᒥ ᐱᐅᓂᖅᓴᒻᒪᕆᐅᓛᖅᑐᓂ. 

 

ᒪᐃᔭ ᕋᑦᐳᓐ ᐅᖃᓚᐅᖅᑐᖅ ᓯᑎᒃᑯᑦ ᓴᖅᑭᓛᕐᖓᑕ ᔫᒥ ᐃᓪᓗᖃᕐᕕᔅᓴᓂᑦ ᔮᓐᓄᐊᕆ 2019−ᒥ. 19 ᓄᓇᐃᑦ 

ᓴᖅᑭᖅᑕᐅᓛᖅᑐᖅ ᐊᑎᕐᓂᑦ ᑎᒍᓯᖃᑦᑕᓛᖅᑐᑦ ᔮᓐᓄᐊᕆ 14−ᒥ, 2019−ᖑᓕᖅᑲᑦ, ᑲᑎᒪᔩᑦ 

ᑲᑎᒪᒍᒫᖅᑐᑎᓪᓗ ᐅᓐᓄᒃᑯᑦ 6−ᒥ.   

 

ᒪᕐᕉᒃ ᐊᑐᐃᓐᓇᐅᑎᑕᐅᓚᖅᑐᖅ ᐊᑭᑐᓗᐊᓐᖏᑦᑐᓄᑦ ᐃᓪᓗᔅᓴᓄᑦ ᑐᔅᓯᕋᐅᑎᑎᒍᑦ ᓴᖅᑭᖅᑕᐅᓗᑎᑦ, 

ᓇᓗᓇᐃᔭᖅᑕᐅᒃᑲᓐᓂᓛᖅᑐᑦ ᐅᐊᑦᑎᐊᕈᒃᑲᓐᓂᖅ. ᐱᖓᓱᓂᓪᓗ ᐊᑐᐃᓐᓇᐅᑎᑦᑎᓗᑎ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄ ᐊᒻᒪᓗ ᐊᑕᐅᓯᕐᒥᑦ ᓄᓇᒥᑦ ᐊᖏᕐᕋᑖᕆᐊᓕᓪᓚᕆᒻᒧᑦ ᓇᒻᒥᓂᖅᑖᕐᓗᓂ 

ᐊᑐᐃᓐᓇᖅᑕᖃᓛᖅᑐᖅ ᐊᑭᖃᓐᖏᑦᑐᒥᑦ, ᑕᒪᒃᑯᐊ ᐊᖏᖅᑕᐅᖅᑳᓚᐅᖅᑎᓪᓗᒋᑦ ᑭᓯᐊᓂ.   

 

ᑎᒍᓯᔪᖃᖃᑦᑕᓛᕐᖓᑦ ᐊᑎᕐᓂᑦ, ᐊᖏᕐᕋᔅᓴᓄᑦ ᑐᓂᓯᒋᐊᖃᖅᑐᑦ ᑐᔅᓯᕋᐅᑎᒥᑦ ᐱᔭᕇᖅᓯᒪᔪᒥᑦ, $300−ᒥᑦ 

ᐊᑭᓕᒃ ᐅᑎᖅᑎᒐᔅᓴᐅᓐᖏᑦᑐᖅ ᑐᔅᓯᕋᐅᑎᒨᖓᔪᖅ ᐊᒪᓗ ᓇᓗᓇᐃᒃᑯᓯᖅᓱᖅᑕᐅᓗᑎᑦ ᐱᔪᓐᓇᕐᓂᖏᓐᓂ 

ᓯᕗᓪᓕᖅᐹᒥ ᓇᒻᒥᓂᖅᑖᕐᓂᐊᕐᓂᖏᓐᓄᑦ ᐸᕐᓇᐅᑎᓂᑦ ᐱᕙᓪᓕᐊᓂᕐᒧᓪᓘᖓᔪᓂᑦ, ᑕᐃᑲᓂ ᐃᓪᓗᒥ 2425, 

5−ᒨᓚᐅᖅᑎᓐᓇᒍ ᑐᓂᒋᐊᓖᑦ ᔮᓐᓄᐊᕆ 7, 2019.   

 

ᓇᓗᓇᐃᔭᖅᓯᒪᑦᑎᐊᓛᖅᑐᑦ ᐊᑐᓂ ᓄᓇᐃᑦ, ᐊᒻᒪᓗ ᑐᔅᓯᕋᖅᑐᑦ, ᓯᑎᒃᑯᑦ ᖃᕋᓴᐅᔭᒃᑯᖏᑕ 

ᑐᑭᓯᒋᐊᕐᕕᖏᓐᓃᑦᑐᑦ.  

 

6. ᓅᑕᐅᓯᒪᔪᑦ ᐱᔭᔅᓴᐃᑦ ᐅᖃᐅᓯᐅᔭᕆᐊᓖᓪᓗ 

 

a) ᐸᕐᓇᓐᓂᖏᑦ ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᖏᑦ #07 

 

i) ᐱᕙᓪᓕᐊᓂᕐᒧᑦ ᐱᔪᓐᓇᐅᑎᒧᑦ ᑐᔅᓯᕋᐅᑎ 18-050 ᐊᓯᔾᔩᖁᔨᓪᓗᑎᓪᓗ 

 

ᐱᔪᓐᓇᐅᑎᒥᑦ ᑐᔅᓯᕋᐅᑎ ᐊᓯᔾᔨᖅᑕᐅᔪᒪᓂᖓᓐᓂᓪᓗ ᐃᓪᓗ ᑕᕝᕙᓂ 29 m2 ᐃᓪᓗᒨᕈᓐᓇᕐᓂᖓᓐᓄ 

ᓵᖓᓃᑦᑐᒥᑦ ᐊᖏᕐᕋᒥ ᓂᐊᖁᓐᖒᒥ. ᐊᓯᔾᔨᖅᑕᐅᖁᔭᐅᔪᖅ ᐃᓪᓘᑉ ᓵᖓᓂ R1A ᓄᓇᖓ ᐊᖏᓗᐊᖏᒻᒪᑦ 

ᐃᒪᓐᓇᑐᐃᓐᓇᐅᒻᒪᑦ 12 m2. ᓇᒦᓐᓂᖓᓐᓂᓪᓗ ᒪᑐᐃᖓᓂᖓ ᓴᓇᔭᐅᓗᓂᓗ ᓴᓂᕌᓄᑦ ᓵᖓᓐᓂ 

ᐃᓪᓗᖁᑎᐅᑉ. 

 

ᐱᖁᔨᕗᖔᕈᑎ #18-409 

 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

 

 

 

 

  

ᓯᑎᒃᑯᑦ ᓇᒻᒪᓴᕐᓗᑎᑦ ᐱᕙᓪᓕᐊᓂᕐᒧᑦ ᐱᔪᓐᓇᐅᑎᒥᑦ ᑐᔅᓯᕋᐅᑎᒥᑦ DP 18-050 ᓄᓇᒥᑦ 7, ᓯᒃᑭᑦᑕᒥᑦ 8, 

ᐸᕐᓇᐅᑎᒥᑦ 1986 ᐱᔪᓐᓇᖁᓪᓗᒋᑦ 29 m2 ᐃᓪᓗᒨᕈᓐᓇᓂᕐᒧᑦ, ᒪᓕᑦᑐᑦ ᓯᑎᒃᑯᑦ ᒪᓕᒐᖏᓐᓂ, 

ᐊᔾᔨᐅᓐᖏᑦᑐᒥᑦ ᒪᓕᒐᖃᕐᓗᑎᑦ ᐊᖏᖅᑕᐅᓯᒪᔪᓂᑦ ᑎᑎᕋᖅᓯᒪᔪᓂᑦ ᐸᓇᐅᑎᓂᑦ, ᐊᒻᒪᓗ ᐊᖏᖅᑕᐅᓯᒪᔪᓂᑦ 



ᑲᑎᒪᔩᑦ ᑲᑎᒪᓂᖏᑦ #31  

ᑏᓰᑉᐱᕆ 11, 2018 

ᒪᑉᐱᒐᖅ 5−ᖓ 13−ᓂᑦ 

ᐊᓯᔾᔨᖅᑕᐅᒍᒪᓯᒪᔪᓂᑦ 4.1−ᒥ ᓄᓇᖓᓐᓂ ᒪᓕᒐᕋᓛᖅ 704 ᐊᖏᓪᓕᒋᐊᕐᓗᒍ ᐊᑐᖅᑕᐅᔪᓐᓇᕐᓂᖓᓐᓂ 

ᓵᖓᓃᑦᑐᒥᑦ ᑖᕝᔭᓂ R1A ᓄᓇᖓᓐᓂ ᑕᕝᕙᓐᖓᑦ 12 m2 ᐃᒪᓐᓇᑎᒋᒧᑦ 29 m2.  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

7. ᒪᓕᒐᕋᓛᑦ 

  

(a) ᓯᕗᓪᓕᕐᒥ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

i) ᑲᑎᑦᑐᖅᓯᒪᔪᑦ ᐊᑭᖏᑦ ᐊᑭᓕᕆᐊᓕᓪᓗ ᒪᓕᒐᕋᓛᖅ ᐊᓯᔾᔨᖅᑕᐅᓂᖓ 

 

ᐱᖁᔨᕗᖔᕈᑎ #18-410 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

  

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᑲᑎᖅᓱᖅᓯᒪᔪᑦ ᐊᑭᖏᑦ ᐊᑭᓕᕆᐊᓖᓪᓗ ᒪᓕᒐᕋᓛᕐᒧᑦ 

ᐊᓯᔾᔨᖅᑕᐅᓂᖓᓐᓄᑦ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᐊᓯᔾᔨᕐᓂᖏᓐᓂ ᐅᑯᐊ: 

 ᖃᑦᑏᓐᓇᕈᕆᐊᖅᑕᐅᓂᖏᑦ ᐃᑲᔫᑏᑦ ᐃᒥᕐᒧᑦ ᐊᕐᕌᒍᓂ ᐊᒡᒋᑦᑐᓂᑦ. 

 ᓱᓂᕐᓄᑦ ᐊᑭᖏᑦ. 

 ᖃᑦᑎᕆᓂᕐᒧᑦ ᐊᑭᖏᑦ ᐃᓕᓐᓂᐊᑎᑦᑎᓂᕐᒥᑦ ᐱᔨᑦᑎᕋᐅᑎᓂᓪᓗ. 

 

(a) ᐊᐃᑉᐸᖓᓐᓂ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

i) ᑲᑎᑦᑐᖅᓯᒪᔪᑦ ᐊᑭᖏᑦ ᐊᑭᓕᕆᐊᓕᓪᓗ ᒪᓕᒐᕋᓛᖅ ᐊᓯᔾᔨᖅᑕᐅᓂᖓ ᓈᓴᐅᑎᓕᒃ 867 

 

ᐱᖁᔨᕗᖔᕈᑎ #18-411 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

  

ᐊᐃᑉᐸᖓᓐᓂ ᐅᖃᓕᒫᖅᑕᐅᓂᖓ ᑲᑎᖅᓱᖅᓯᒪᔪᑦ ᐊᑭᖏᑦ ᐊᑭᓕᕆᐊᓖᓪᓗ ᒪᓕᒐᕋᓛᕐᒧᑦ 

ᐊᓯᔾᔨᖅᑕᐅᓂᖓᓐᓄᑦ ᓈᓴᐅᑎᓕᒃ 867. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᒪᐃᔭ ᕋᑦᐳᓐ ᐊᐱᕆᓚᐅᖅᑐᖅ ᐊᔅᓴᓗᐊᓂ ᐃᒋᑦᑎᓪᓗᓂ $70−ᓚᐅᒻᒪᖔᖅ.   

 

ᐊᐃᒥ ᐃᐅᒍᔅᒪᓐ, ᐃᖅᑲᓇᐃᔭᖅᑎᓄ ᓯᕗᓕᖅᑎᐅᑲᐃᓐᓇᖅᑐᖅ, ᐅᓂᒃᑳᓚᐅᖅᑐᖅ ᓴᓇᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᖓ ᐅᖃᕐᓂᕐᖓᑦ ᐊᑭᓪᓚᕆᖓᓐᓂ ᐃᒋᑦᑎᓂᐊᕐᓗᓂ ᐊᔅᓴᓗᐊᕐᓂᑦ. 

 

ᒪᐃᔭ ᕋᑦᐳᓐ ᐅᖃᓚᐅᖅᑐᖅ ᓄᑖᕐᓂᑦ ᑕᖏᓕᓐᓂ ᐃᖏᑦᑎᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᔅᓴᓗᐊᑦ 

ᓯᖁᓪᓗᖅᑕᐅᓪᓗᑎᑦ ᐊᑐᓕᖅᑭᖅᑕᐅᓲᑦ. ᐅᖃᖅᑐᓂᓗ ᐊᔅᓱᓗᐊᓂ ᓂᐅᕕᕐᓗᓂ ᖃᓪᓗᓈᓂ, ᐊᑭᓖᑦ ᐊᔅᓴᓗᐊᑦ 

ᐊᕕᑦᑐᖅᓯᒪᔪᓂᑦ ᑲᓇᑕᒥ ᐊᔅᓴᓗᐊᑦᑕᕐᓗᓂ.   

 



ᑲᑎᒪᔩᑦ ᑲᑎᒪᓂᖏᑦ #31  

ᑏᓰᑉᐱᕆ 11, 2018 

ᒪᑉᐱᒐᖅ 6−ᖓ 13−ᓂᑦ 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖅᑐᓂ ᐊᔅᓴᓗᐊᑦ ᓯᖁᓪᓗᖅᑕᐅᒐᐃᒻᒪᑕ ᐊᑐᖅᑕᐅᓪᓗᑦ 

ᓯᓚᐱᐊᔅᓴᐅᓪᓗᑎᑦ, ᐊᑭᖏᑦ ᐃᒋᑕᖏᓐᓄ ᐋᖅᑭᒋᐊᑦᑕᓕᖅᑯᑦ, ᒫᓐᓇ ᐊᑭᖏᑦ ᐊᐅᓪᓚᑎᔪᑎᖏᓐᓄᑦ 

ᖃᓪᓗᓈᓄᑦ. 

 

ᑲᑎᒪᔨ ᒪᑦᓴᔨ ᓇᓗᓇᐃᖅᓯᓚᐅᖅᑐᖅ ᐊᖏᕐᕋᒧ ᐃᒥᕐᒧᑦ ᐃᑲᔫᑏᑦ ᒫᓐᓇ ᓱᓕᔪᑦ ᐊᑭᖏᑦ ᓇᒻᒪᑦᑐᑦ. 

 

ᑲᑎᒪᔨ ᓴᐳᑦ ᐅᖃᐅᔾᔨᓚᐅᖅᑐᖅ ᐃᒥᕐᒧᑦ ᐊᑭᖏᑦ 2−ᓴᕌᖅᑐᑦ ᐊᑐᓂ ᖃᓪᓗᑎᒻᒧᑦ. ᒫᓐᓇ ᐃᑲᔫᓯᐊᖏᑦ 

1.3−ᓴᒧᑦ ᖃᓪᓗᑎᖅ ᐊᑕᐅᓯᖅ. ᑲᑎᒪᔨ ᓴᐳᑦ ᐅᖃᐅᔾᔨᓚᐅᖅᑐᖅ ᑎᑎᕋᖅᓯᒪᔪᑦ ᓱᓕᓂᕋᖅᑐᓂᒋᑦ. 

 

ᒪᐃᔭ ᕋᑦᐳᓐ ᐅᖃᓚᐅᖅᑐᖅ ᐃᑲᔫᓯᐊᑦ ᐊᒥᓱᓂᖏᑦ ᒥᑭᓪᓕᒋᐊᖅᑕᐅᓂᐅᓴᒻᓴᒪᑕᒎᖅ. 

 

ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᐊᑐᖅᑎᓪᓗᒋᑦ ᐃᓕᒃᑯᓯᐅᔪᓂᑦ, ᖃᖓ ᑮᓇᐅᔭᐃᑦ 

ᐊᖅᑭᓱᑦᑎᐊᖅᓯᒪᓛᕐᒪᖔᑕ. 

 

ᑲᑎᒪᔨ ᓴᐳᑦ ᐅᖃᐅᔾᔨᓚᐅᖅᑐᖅ ᒪᕐᕉᓂᒡᒎ ᐊᕐᕌᒎᓐᓂᒃ ᐋᖅᑭᔅᓯᒪᑦᑎᐊᓕᕋᔭᖅᑐᖅ, 2021−ᒥ. 

 

(a) ᐱᖓᔪᐊᓐᓂ ᑭᖑᓪᓕᖅᐹᒥᓗ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

i) ᑲᑎᒪᔩᑦ ᓇᓪᓕᐅᒃᑯᒫᖏᓐᓄᑦ ᒪᓕᒐᕋᓛᖅ ᓈᓴᐅᑎᓕᒃ 866 

 

ᐱᖁᔨᕗᖔᕈᑎ #18-412 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

  

ᐱᖓᔪᐊᓐᓂ ᑭᖑᓪᓕᖅᐹᖑᓪᓗᓂᓗ ᐅᖃᓕᒫᖅᑕᐅᓂᖓ ᑲᑎᒪᔩᑦ ᓇᓪᓕᐅᒃᑯᒫᕐᒧᑦ ᒪᓕᒐᕋᓛᖏᓐᓄᑦ 

ᓈᓴᐅᑎᓕᒃ 866. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

8.      ᐱᓕᕆᐊᔅᓴᑐᖃᐃᑦ 

  

a) ᐅᓪᓗᒥᒧᑦ ᖃᓄᐃᓕᖓᓕᕐᓂᖏᑦ – ᐸᓕᓯᑐᖃᐃᑦ ᐊᓪᓚᕕᖓ ᓄᓇᖓᓪᓗ 

 

ᐊᐃᒥ ᐃᐅᒍᔅᒻᒪᑦ, ᐃᖅᑲᓇᐃᔭᖅᑎᓄᑦ ᓯᕗᓕᖅᑎᐅᑲᐃᓐᓇᖅᑐᖅ, ᐅᖃᓚᐅᖅᑐᖅ ᐃᖅᑲᖅᑐᐃᕕᒃᑯᑎᒍᑦ 

ᑲᒪᒋᔭᐅᓂᖏᓐᓂ ᓯᑎᒃᑯᑦ ᓄᓇᔅᑖᓗ ᑐᔅᓯᕋᐅᑎᒥᑦ ᓂᐅᕕᕈᒪᓂᕐᒥᑦ ᐸᓖᓯᒃᑰᓚᐅᖅᓯᒪᔪᑦ ᐃᓪᓗᒥ ᐊᒻᒪᓗ 

ᐱᖁᑎᖓᓐᓂ ᑕᒪᓐᓇ ᐋᖅᑭᒋᐊᖃᕋᓗᐊᕐᖓᑦ. ᐃᓚᒋᒪᒍ ᐋᖅᑭᓯᑉᐸᑕ, ᓯᑎᒃᑯᑦ ᐊᑐᖅᑐᐊᑎᑦᑎᒍᓐᓇᕋᔭᕐᖓᑕ 

ᓄᓇᔅᑖᒃᑯᓐᓂ ᐃᓪᓗᒥᑦ ᐸᓖᓯᒃᑰᓚᐅᖅᓯᒪᔪᒥᑦ ᐊᑭᖓ ᓱᓕ ᕿᒥᕐᕈᔭᐅᔪᖅ ᑐᔅᓯᕋᐅᑎᓂᑦ. ᓄᓇᔅᑖᒃᑯᑦ 

ᐅᖃᖅᓯᒪᔪᑦ ᖁᕕᐊᓐᓂᕋᖅᑐᑎᑦ ᑕᒪᑐᒥᖓ ᓯᕗᓂᑦᑎᓐᓂ ᐃᖃᓗᓐᓂ ᑕᕐᕈᔭᕝᕕᒥᓪᓗ ᐱᔭᓪᓕᐊᓂᐊᕐᓂᕐᒥᑦ. 

ᑕᒪᓐᓇ ᐱᔭᕆᕈᒫᖅᑐᖅ ᐊᐅᓪᓛᖅᑕᐅᓂᖓᓐᓂ ᑕᕐᕆᔭᕐᕕᑦᑕᓕᒃ 2019−ᒥ.  

 

 

 

 

 

 

ᓯᑎᒃᑯᑦ ᖁᕕᐊᑦᑐᑦ ᑕᒪᑐᒥᖓ ᐱᔭᕇᖅᓯᓂᐊᓕᕐᖓᑕ ᓯᕗᒧᐊᑉᐸᓪᓕᐊᓕᕐᓗᑎᓪᓗ ᐱᕙᓪᓕᐊᓂᕐᒥᑦ. 

 

9. ᓄᑖᑦ ᐱᓕᕆᐊᔅᓴᐃᑦ 

a) ᐅᓪᓗᒥᒧᑦ ᖃᓄᐃᓕᖓᓕᕐᓂᖏᑦ ᑲᑎᒪᔩᑦ ᐊᐅᓪᓚᖃᑦᑕᕐᓂᕐᒧᑦ ᐱᖁᔭᖏᑦ 

 

ᐱᖁᔨᕗᖔᕈᑎ #18-413 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

  

ᑲᑎᒪᔨᑦ ᓈᒻᒪᓴᖅᑐᖅ ᐅᓪᓗᖓᓐᓂ ᐅᖃᖅᓯᒪᓐᖏᑦᑐᑦ ᑲᑎᒪᔩᑦ ᐊᐅᓪᓚᖃᑦᑕᕐᓂᕐᒧᑦ ᐱᖁᔭᖓᓐᓂ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᑕᒪᓐᓇ ᐊᖏᓂᖅᐹᖑᖃᑕᐅᒻᒪᑦ ᐊᓯᔾᔨᖅᑕᐅᓂᖏᑦ ᑲᑎᒪᔨᒥᑦ ᓇᓪᓕᐅᒃᑯᒫᑦᑎᒍᑦ 

ᐱᖁᔭᖏᓐᓂ ᑕᐃᒫᒃ 80%−ᖓᓐᓂ ᐱᔪᓐᓇᕋᔭᖅᑐᑎᑦ ᐊᐅᓪᓚᖅᑐᑦ ᐃᖅᑲᓇᐃᔮᒻᒥᓄᑦ ᓂᕆᔾᔪᑎᔅᓴᖏᓐᓂ. 

ᑕᒪᓐᓇ ᑮᓇᐅᔭᓕᕆᓂᕐᒧᓪᓗ ᐱᔾᔪᑎᖃᖅᑐᓂ ᓯᕗᕙᖅᑎᑦᑎᒍᓐᓇᓂᕐᒥᑦ. 

 

ᒪᐃ ᕋᑦᐳᓐ ᐊᐅᓪᓚᖅᓯᒪᓪᓗᓂ ᐅᓪᓗᒐᓚᓐᓄᑦ, ᐊᑭᑐᔪᐊᓘᒻᒪᑕ ᐊᒻᒪᓗ ᑲᑎᒪᔨᓕᒫᑦ ᐊᑭᖏᓐᓂ 

ᐊᑭᓖᔪᐃᓐᓇᐅᔪᓐᓇᖏᒻᒪᑕ. ᐅᖃᖅᑐᓂᓗ ᑕᒪᓐᓇ ᐱᖁᔭᕐᓂᑦ ᒪᓕᑦᑐᖅ ᒐᕙᒪᒃᑯᓐᓂ. ᐅᖃᖅᑐᓂᓗ 

ᐊᐅᓪᓚᖅᓯᓚᑦᑎᓗᓂ ᐊᑭᖏᑦ ᑐᔅᓯᕌᕆᔭᐅᓂᐊᕐᓗᑎᑦ ᐅᓪᓗᓄᑦ 60 ᐊᓂᒍᓚᐅᖅᑎᓐᓇᒋᑦ ᑲᒪᒋᔭᕆᐊᓖᑦ. 

 

b) ᐅᖃᐅᓯᐅᓂᐊᖅᑐᑦ – ᓯᕿᓐᖑᔭᖅ ᒪᓕᓪᓗᒋᑦ ᐊᖏᕐᕋᖅᓯᒪᒋᐊᖃᕐᓂᖏᑦ 

 

ᑲᑎᒪᔨ ᕈᓴᓐ ᐅᖃᓚᐅᖅᑐᖅ ᑕᒪᓐᓇ ᐅᖃᐅᓯᕆᕋᑖᓚᐅᕐᖓᒍ ᑲᑎᒪᔨᓄᑦ ᐃᖅᑲᓇᐃᔭᖅᑎᓗ ᓲᔭᓐ ᐃᐊᓕᐊᑦ 

ᐅᓂᒃᑳᖅᑐᑎᑦ. ᑲᑎᒪᔨ ᕈᓴᓐ ᐅᖃᖅᑐᓂ ᐃᓚᖏᑦ ᐃᓄᐃᑦ ᐅᐸᒍᑎᖃᑦᑕᕐᖓᑕ ᓯᕿᓐᖑᔭ ᒪᓕᓪᓗᒍ 

ᐊᖏᕐᕋᖃᑦᑕᖁᔨᓪᓗᑎᑦ ᑕᒪᓐᓇ ᐅᖃᐅᓯᐅᓗᓂ. ᐊᖏᕐᕋᖃᑦᑕᕆᐊᖃᖅᑐᒋᓕᕐᖓᒋᓪᓕ ᓱᕈᓰᑦ 

ᐊᑦᑕᓇᖅᑐᒦᖃᑦᑕᓕᕐᖓᑕ ᐅᓐᓄᐊᒃᑯᑦ ᐊᒻᒪᓗ ᐅᓐᓄᐊᕌᓗᒃᑯᑦ ᐊᓃᖅᑎᓪᓗᒋᑦ.   

 

ᐊᐅᔭᐅᓚᐅᖅᑐᖅ, ᓱᕈᓯᓐᓂ ᖃᓄᐃᑦᑐᖃᓚᐅᖅᓯᒪᒻᒪᑦ ᐊᖏᕐᕋᕆᓐᖏᑕᒥᓂᑦ ᐅᓐᓄᐊᒃᑯᑦ 

ᓂᐅᔅᓯᑳᑦᑐᒥᓂᐊᓗᐃᑦ ᒑᓯᓂᑦ, ᐱᕐᕈᓗᐊᕿᔪᖃᑦᑕᓂᖅᑯᖅ. ᐅᑭᑦᑐᖃᕋᑖᓚᐅᖅᑐᓂᓗ ᐃᓪᓗᓂ. ᐅᖃᖅᑐᓕ 

ᐃᓄᓱᑦᑐᐃᑦ ᐃᑭᑎᑦᑎᖃᑦᑕᖏᑦᑐᑦ ᐃᓐᓇᖔᑦ, ᐃᓄᓱᑦᑐᐃᑦ ᐊᓃᖃᑦᑕᕆᐊᖃᓐᖏᑦᑑᒐᓗᐊᑦ ᐃᓐᓇᐃᑦ 

ᐱᔭᕋᕈᔪᑦᑎᓪᓗᒋᑦ.   

 

ᑲᑎᒪᔨ ᕈᓴᓐ ᐸᓯᑦᑎᖏᑦᑐᕐᓗᓂ ᐃᓅᓱᑦᑐᓂ ᐱᔭᕋᒋᐊᖏᓐᓂ, ᑭᓯᐊᓂᓕ ᐊᑦᑕᓇᖅᑐᒦᒋᐊᖃᓐᖏᒻᒪᑕ. 

ᐃᖃᖅᑐᓂᓗ ᐃᓚᖏᑦ ᐅᖃᐅᓯᐅᓯᒪᔪᑦ ᐃᓄᓱᑦᑐᐃᑦ ᐊᑦᑕᓇᖅᑐᒦᖃᑦᑕᕆᐊᕐᓂᖏᓐᓂ ᐊᕐᕋᖏᓐᓂ. ᑲᑎᒪᔨ 

ᕈᓵᓐ ᐊᑦᑕᓇᖅᑐᒦᑐᐃᓐᓇᕆᐊᖃᕐᓂᖏᓐᓂ ᐊᖏᕐᕋᖏᓐᓂ, ᐃᓄᓕᕆᔨᒃᑯᖅᑲᐃ ᑲᒪᒋᐊᖃᓕᖅᑐᑦ ᑕᒪᒃᑯᓂᖓ, 

ᑕᒪᒃᑯᐊᓗ ᖃᓄᐃᑦᑐᖃᕐᓂᖅᑲᑦ ᐅᖃᐅᖃᑦᑕᕆᐊᓕᐅᒐᓗᐊᑦ. ᑕᑯᔪᒪᔪᖅ ᐃᓄᓱᑦᑐᐃᑦ ᐸᖅᑭᔭᐅᑦᑎᐊᑎᓪᓗᒋᑦ 

ᐊᑦᑕᓇᖅᑐᒦᑎᓐᓇᒋᓪᓗ. 

 

ᑲᑎᒪᔨ ᓴᐳᑦ ᐅᖃᖅᑐᓂ ᐊᑦᑕᓇᖅᑐᒦᒋᐊᖃᖏᓐᓂ ᐱᒪᕆᐊᓘᒻᒪᑦ ᐃᓱᒪᓕᐅᖅᑐᓂᓗ ᑭᓯᐊᓂᓕ 

ᓈᒻᒪᔅᓴᓗᐊᓐᖏᑦᑐᖅ ᐊᖏᕐᕋᖅᓯᒪᑎᑦᑎᒋᐊᖃᕐᓂᖏᓐᓂ ᓯᕿᓐᖑᔭᖅ ᒪᓕᑦᑐᒍ. ᐅᖃᖅᑐᓂ ᐃᓚᖏᑦ  

 

 

ᐊᑲᐅᓐᖏᑦᑐᒦᖃᑦᑕᕐᖓᑕ ᐃᓅᓯᕐᒥᓂᑦ ᓱᕈᓰᑦ ᐅᓐᓄᐊᕌᓗᒃᑯᑦ ᐊᓃᖅᑎᓪᓗᒋᑦ. ᐅᖃᖅᑐᓂ ᓯᕿᓐᖑᔭᑦ 

ᒪᓕᑦᑐᒋᑦ ᐊᖏᕐᕋᖅᓯᒪᑎᑦᑎᓇᓱᐊᕐᓂᖅ ᓯᖁᒥᑦᑎᔪᑦ ᒐᕙᒪᒃᑯᑦ ᒪᓕᒐᖏᓐᓂ ᐱᔪᓐᓇᐅᑎᖃᕐᓂᕐᒥᑦ. 

ᓄᓇᓕᓐᓂ ᖃᓄᐃᑦᑐᐃᓐᓇᐃᑦ ᑲᒪᒋᔭᕆᐊᖃᕋᑦᑎᒍ, ᑭᓯᐊᓂᓕ ᐊᓯᐊᒍᑦ ᑲᒪᒋᔪᓐᓇᕆᐊᓕᒧᑦ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᐊᖏᕐᕋᖅᓯᒪᒋᐊᖃᖅᑎᑦᑎᖃᑦᑕᕐᒥᒻᒪᑕ ᓯᕿᓐᖑᔭᑦ ᒪᓕᑦᑐᒍ 

ᐃᖃᓗᑦᑑᑦᑎᐊᕐᒥ ᐃᐊᓕᐊ ᑕᒪᔅᓱᒥᖓ ᖃᐅᔨᒋᐊᖁᔭᕋᓗᐊᖓ. ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᖃᐅᔨᒍᒪᓚᐅᕐᒥᔪᖅ ᖃᓄᖅ ᑲᔪᓯᑦᑎᐊᕐᓂᖃᖅᐸᒻᒪᖔᖅ ᐃᖃᓗᑦᑑᑦᑎᐊᕐᒥ, ᑐᓴᕈᒪᓪᓗᓂᓗ ᓄᓇᓖᑦ ᖃᓄᖅ 

ᐃᓱᒪᒻᒪᖔᑕ ᑕᐃᒪᐃᑦᑐᒥᑦ ᓯᕿᓐᖑᔭᖅ ᒪᓕᑦᑐᒍ ᐊᖏᕐᕋᖅᓯᒪᒋᐊᖃᕐᓂᖏᓐᓂ. 

 

ᒪᐃᔭ ᕋᑦᐳᓐ ᑐᑭᓯᔪᖅ ᐃᐊᓕᐊᑦ ᑐᑭᓯᒋᐊᕈᑎᒥᑦ ᐱᔪᒪᒻᒪᑦ ᐊᖏᕐᕋᖅᓯᒪᒋᐊᓕᓐᓂ ᓯᕿᓐᖑᔭᖅ ᒪᑦᑐᒍ 

ᐃᖃᓗᑦᑑᑦᑎᐊᕐᒥ ᑭᖑᓪᓕᕐ ᑲᑎᒪᔩᑦ ᑲᑎᒪᓕᕐᒥᑉᐸᑕ ᑐᓴᕌᕐᓂᖓᓐᓂ. ᐅᖃᖅᑐᓂᓗ ᐊᕐᕕᐊᓂᑦᑕᐅ 

ᑕᐃᒪᐃᑦᑐᖃᕐᒥᒻᒪᒡᒎ. ᒪᐃᔭ ᕋᑦᐳᑦ ᐅᖃᓚᐅᖅᑐᖅ ᓄᓇᕗᒻᒥ ᕼᐊᒻᒪᓚᒃᑯᑦ ᑲᑎᒪᔨᖏᑦ, ᖃᕋᓴᐅᔭᒃᑯᑦ 

ᑎᑎᕋᕈᓐᓇᕋᔭᖅᑐᑦ ᖃᑦᑎᓂ ᑕᐃᒪᐃᑦᑐᓂ ᓄᓇᓕᓂ ᐱᑕᖃᕐᒪᖔᖅ, ᐊᒻᒪᓗ ᖃᓄᖅ ᐸᓖᓯᒃᑯᓐᓂ 

ᕼᐊᒻᒪᓚᒃᑯᓂᓗ ᑐᓴᕐᓗᓂ ᐃᖏᕐᕋᑦᑎᐊᖅᑎᒋᒻᒪᖔᖅ. ᖃᕋᓴᐅᔭᒃᑯᑦ 2019−ᒥ ᑐᑭᓯᑎᑕᐅᓛᖅᑐᑦ. 

 

ᑲᑎᒪᔨ ᒪᑦᓴᔨ ᐅᖃᓚᐅᖅᑐᖅ ᑐᓴᕈᒥᓇᐅᒐᓗᐊᖅ ᖃᓄᖅ ᐊᓯᖏᑦ ᓄᓇᓖᑦ ᑕᐃᒪᐃᑦᑐᓂᑦ ᐃᓱᒪᖃᕐᒪᖔᖅᑕ 

ᓯᖁᒥᑦᑎᑎᓪᓗᒋᑦ ᐱᔪᓐᓇᐅᑎᐅᔪᓂᑦ ᖃᓄᕐᓗ ᐊᔭᐅᖅᑐᐃᕙᒻᒪᖔᑕ ᓯᕿᓐᖑᔭᖅ ᒪᓕᑦᑐᒋᑦ 

ᐊᖏᕐᕋᖅᓯᒪᔭᕆᐊᓕᓐᓂᑦ. 

 

ᒪᐃᔭ ᕋᑦᐳᓐ ᐅᖃᓚᐅᖅᑐᖅ ᑕᒪᓐᓇ ᑲᑎᒪᔾᔪᑎᔅᓴᒨᕐᓗᒍ ᐃᐊᓕᐊᑦ (Elliot) ᑭᖑᓪᓕᕐᒥᑦ ᑲᑎᒪᔨᑦ 

ᑲᑎᒪᓕᖅᑲᑕ ᐅᓂᒃᑳᕆᓛᕐᖓᒍ. ᒪᐃᔭ ᕋᑦᐳᓐ ᐃᖅᑲᓇᐃᔭᖅᑎᒥᓪᓗ ᓯᕗᓕᖅᑎᒥ ᓄᓇᕗᒻᒥ 

ᕼᐊᒻᒪᓚᒃᑯᖏᓐᓄᑦ ᖃᕋᓴᐅᔭᒃᑯᑦ ᑐᔪᐃᖁᓛᕐᒥᔭᖓ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᐃᐊᓕᐊᑦ ᖃᐅᔨᒋᐊᖅᑕᐅᓴᕋᐃᓪᓗᓂ ᐱᕕᖃᓛᕐᖓᑦ 

ᐅᓂᒃᑳᔅᓴᒥᓂᑦ ᓄᐊᑦᑎᒍᓐᓇᖁᓪᓗᒋᑦ. 

 

c) ᑏᓰᑉᐱᕆ 25th, 2018 ᑲᑎᒪᔩᑦ ᑲᑎᒪᓂᖏᑦ 

 

ᒪᐃᔭ ᕋᑦᐳᓐ ᐅᖃᓚᐅᖅᑐᖅ ᑭᖑᓪᓕᕐᒥ ᑲᑎᒪᓛᕐᖓᑕ ᔮᓐᓄᐊᕆ 8−ᒥ, 2019. 

 

ᐱᖁᔨᕗᖔᕈᑎ #18-414 

 

ᐱᒋᐊᖅᑎᑦᑎᔪᖅ:  ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

  

ᑏᓰᑉᐱᕆ 25, 2018 ᑲᑎᒪᔩᑦ ᑲᑎᒪᓛᕐᓂᖓ ᖁᔭᓈᖅᑕᐅᔪᖅ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

d) ᐃᓱᒪᓕᐅᕈᔨᓂᖏᑦ – ᓯᐅᕋᔮᖅᑕᕐᓂᕐᒧᑦ ᑮᓇᐅᔭᐃᑦ ᒪᑐᔭᐅᓂᖏᑦ 

 

ᓯᐅᕆ ᕉ, ᑮᓇᐅᔭᓕᕆᔨᒻᒪᕆᒃ ᓴᖅᑮᓚᐅᖅᑐᖅ ᑐᔅᓯᕋᐅᑎᒥᑦ ᐃᓱᒪᓕᐅᖁᔨᓪᓗᑎᑦ ᒪᑐᓯᒪᖁᓗᒍ 

ᓯᐅᕋᓕᕆᓂᕐᒧᑦ ᑮᓇᐅᓂᑦ. ᑖᓐᓇ ᐊᑐᖅᑕᐅᖏᒻᒪᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᖃᐅᔨᓴᕐᓂᕐᒥᑦ ᑎᑎᕋᖅᓯᒪᔪᓂᑦ  

 

 

 

 

 

ᑏᓰᑉᐱᕆᓕᓴᕐᓂᑦ 31, 2017, ᐊᑭᓕᔅᓴᖃᕐᖓᑕ $350,198 ᓯᕗᓪᓕᖅᐹᓂ ᑮᓇᐅᔭᓂᑦ. ᒪᓕᒋᐊᖃᕐᖓᑕ 

ᓯᑎᒃᑯᓐᓂ, ᑕᐅᓐᒃᑯᑦ ᓄᓇᓕᕋᓛᓪᓗ ᐱᖁᔭᖏᓐᓂ, ᑮᓇᐅᔭᑦ ᐊᑭᓕᔅᓴᒦᒋᐊᖃᓐᖏᒻᒪᑕ.   

 

ᐱᖁᔨᕗᖔᕈᑎ #18-415 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 



ᑲᑎᒪᔩᑦ ᑲᑎᒪᓂᖏᑦ #31  

ᑏᓰᑉᐱᕆ 11, 2018 

ᒪᑉᐱᒐᖅ 9−ᖓ 13−ᓂᑦ 

  

ᑲᑎᒪᔩᑦ ᓈᒻᒪᓴᖅᑐᑦ ᒪᑐᓯᒪᒋᐊᖃᕐᓂᖓᓐᓂ ᓯᐅᕋᔮᖅᑕᕐᓂᕐᒧᑦ ᑮᓇᐅᔭᓂᒥᑦ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

e) ᐃᓱᒪᓕᐅᕈᔨᓂᖏᑦ– ᐱᖁᑎᓄᑦ ᑕᒃᓰᔭᕈᑏᑦ ᐱᖃᓯᐅᑎᓐᑦᖏᑦᑐᑦ 

 

ᓯᐅᕆ ᕉ, ᑮᓇᐅᔭᓕᕆᔨ, ᐅᓂᒃᑲᓚᐅᖅᑐᖅ ᑐᔅᓯᕋᐅᑎᓂᑦ ᐃᖃᓗᐃᑦ ᐃᔅᓛᒥᒃᑯᕕᒻᒧᑦ ᐱᖁᑎᓐᓄ ᑖᒃᓰᔭᕈᑎᓂᑦ 

ᐊᑭᓖᖁᔨᓐᓇᓂᑦ ᒪᓕᑦᑐᒋᑦ ᐱᖁᑎᓐᓄᑦ ᖃᔨᐅᓴᕐᓂᕐᒥᑦ ᑖᒃᓰᔭᕈᑎᒧᑦ ᐱᖁᔭᖏᓐᓂ. 2008−ᒥ ᑲᑎᒪᔩᑦ 

ᓈᒻᒪᔅᓴᓚᐅᖅᓯᒪᒻᒪᑕ ᐱᖃᓯᐅᑎᖁᓐᓇᒋᑦ ᐅᓪᓗᖓᓐᓂ ᒪᓕᑦᑐᒋᑦ ᑐᔅᓯᕋᐅᑎᓂᑦ. ᐃᖃᓗᓐᓂ ᐃᔅᓛᒥᒃ 

ᑐᔅᓯᕋᖅᑐᑦ ᐊᑭᓖᖃᑦᑕᕈᒪᓐᓇᑎᑦ ᑖᒃᓰᔭᕈᑎᓂᑦ ᐅᓪᓗᖓᓐᓂ ᒪᔅᖓᓂ ᒪᑐᐃᖅᑕᐅᓚᐅᖅᑐᒥᑦ (Mosque). 

 

ᐱᖁᔨᕗᖔᕈᑎ #18-416 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᒪᑦᓴᔨ            

  

ᑲᑎᒪᔩᑦ ᐊᖏᖅᓯᔪᑦ ᐅᑎᑎᖅᑕᐅᖁᓪᓗᒋᑦ ᐱᖁᑎᓄᑦ ᑖᒃᓰᔭᕈᑏᑦ ᐊᑭᓕᕆᐊᖃᓐᖏᑦᑐᓂᑦ ᐃᖃᓗᐃᑦ 

ᐃᔅᓛᒥᒃᑯᕕᒻᒧᑦ. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᑲᑎᒪᔨ ᓇᓗᓇᐃᖅᓯᓚᐅᖅᑐᖅ ᐱᖁᔭᐃᑦ ᒪᓕᑦᑐᒋᑦ, ᑲᑎᒪᔩᑦ ᐱᔪᓐᓇᑎᑦᑎᔪᑦ ᐱᖁᑎᒧᑦ ᑖᒃᓰᔭᕈᑏᑦ 

ᐅᑎᖅᑎᓪᓗᒋᑦ ᐊᑭᓕᕆᐊᖃᓐᖏᑦᑐᑦ, ᐃᖅᑲᓇᐃᔭᖅᑎᒧᓪᓗ ᐅᖃᕐᓗᓂ ᑕᒪᓐᓇ ᐊᖏᖅᑕᐅᓯᒪᒻᒪᑦ. 

 

10.      ᑲᑎᒪᔨᕋᓛᑦ ᐅᓂᒃᑳᖏᑦ 

 

a) ᐸᕐᓇᑦᑏᑦ ᐱᕙᓪᓕᐊᔪᓕᕆᔩᑦᓪᓗ ᑲᑎᒪᔨᕋᓛᖏᑦ #08 

 

i. ᓄᓇᒥᑦ ᐊᑐᕐᓂᐊᕐᓂᕐᒥᑦ ᐱᔪᓐᓇᐅᑏᑦ ᑐᔅᓯᕋᐅᑎᖓ 18-004 ᐊᓃᕋᖅ ᑎᑭᑑᓖᑦ 

ᑲᑐᔾᔨᖃᑎᒌᖏᑦ 

 

ᓄᓇ ᐊᑐᖅᑕᐅᔪᓐᓇᕐᓂᖓᓐᓄ ᐱᔪᓐᓇᐅᑎᒥᑦ ᑐᔅᓯᕋᕐᓂᖅ ᐱᔭᐅᓚᐅᖅᓯᒪᔪᖅ ᐊᓃᕋᖅ ᓯᑮᖅᑎᓂᑦ, ᑖᒃᑯᓂᖓ 

ᐃᓚᖃᖅᑐᑎᑦ L’ecole des Trois Soleils, ᐋᖅᑮᒍᒪᓪᓗᑎᑦ ᓯᓚᒥ ᐃᓕᓐᓂᐊᓯᓐᓈᖅ ᑲᖏᕋᕕᐊᕐᒥ 

ᑕᓯᓗᓕᐊᕆᐊᕐᒥ ᖃᓂᑦᑐᖅ ᒥᕐᖑᐃᓯᕐᕕᒻᒥ. ᑐᔅᓯᕋᓚᐅᖅᑐᑦ ᑕᒪᓂᖃᐃ ᐊᑕᐅᓯᕐᒥᑦ ᓯᒃᑭᑦᑕᒥ ᓄᓇᒥᑦ 

ᑐᐱᕐᕕᐅᒐᔭᖅᑐᒥ ᐊᒻᒪᓗ ᐊᒥᐊᕐᔪᐊᒃᑯᑦ ᐅᓯᑲᑦᑕᐅᑎᒥᑦ ᐅᒥᐊᕐᔪᐊᒃᑯᑦ ᐊᓇᕐᕕᖃᕐᓗᑎᑦ, 

ᒥᓪᓗᐊᖅᑕᐅᖃᑦᑕᕐᓗᑎᑦ. ᓄᓇᓯᐅᑎᒃᑯᕕᖃᕆᐊᑐᓐᖏᑦᑐᖅ ᓯᓚᒥ ᐃᓕᓐᓂᐊᕐᓗᑎᑦ ᐃᒥᕐᕈᑎᑕᐅᓗᑎᑦ, 

ᐃᓕᓐᓂᐊᖅᑏᓪᓗ ᐱᓱᖃᑦᑕᕐᓗᑎᑦ ᑕᐃᑯᖓ ᐃᓪᓗᒧᑦ. ᑐᔅᓯᕋᖅᑐᑦ ᐱᔪᓐᓇᐅᑎᓂᑦ ᑐᓂᓯᓗᒋᑦ ᒪᓕᑦᑐᑦ 

ᐊᖏᖅᑕᐅᑉᐸᑕ ᓄᓇᒥ ᐊᑐᕈᓐᓇᐅᑎᒥᑦ. 

 

 

ᐱᖁᔨᕗᖔᕈᑎ #18-417 

 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

  

ᑲᑎᒪᔩᑦ ᐊᖏᖅᓯᔪᑦ ᓄᓇᒥᑦ ᐊᑐᕈᓐᓇᖁᓪᓗᒋᑦ ᐱᔪᓐᓇᐅᑎᒥᑦ LUB 18-004 ᐊᓃᕋᖅ ᓯᑮᖅᑏᑦ 

ᐊᑐᖃᑦᑕᖁᓪᓗᒋᑦ, ᐱᓕᕆᖃᑎᖃᕐᓗᑎᓪᓗ ᐅᑯᓇᓐᖓᑦ L’ecole des Trois Soleils, ᓯᓚᒥ 

ᐃᓕᓐᓂᐊᑎᑦᑎᒍᓐᓇᕐᓗᑎᑦ ᑕᕝᕙᓂ 2018/2019 ᐃᓕᓐᓂᐊᕐᓇᒥ. 



ᑲᑎᒪᔩᑦ ᑲᑎᒪᓂᖏᑦ #31  

ᑏᓰᑉᐱᕆ 11, 2018 

ᒪᑉᐱᒐᖅ 10−ᖓ 13−ᓂᑦ 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᒪᐃᔭ ᕋᑦᐳᓐ ᐅᖃᐅᓯᐅᔪᖅ ᐸᕐᓇᐅᑎᓂᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓂ ᐊᑐᖅᑕᐅᓕᕐᓗᑎᑦ ᐊᖏᕈᑎᐅᑉ 

ᐃᓗᐊᓃᑦᑐᓂᑦ. 

 

ii. ᖃᐅᔨᓴᕐᓂᖅ SK 18-010 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

 

ᐱᖁᔨᕗᖔᕈᑎ #18-418 

 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

 

ᑲᑎᒪᔩᑦ ᐊᖏᖅᓯᓗᑎᑦ ᖃᐅᔨᓴᐅᑎᒥᑦ SK 18-010 ᐱᔪᓐᓇᑎᓪᓗᒋᑦ ᖃᐅᔨᓴᖅᑲᓂᕐᓗᑎᑦ ᓄᓇᒥᑦ 1, 

ᓯᒃᑭᑦᑕᒥᑦ 234, ᐸᕐᓇᐅᑎᒥᑦ 3676, ᓱᓪᓗᓖᑦ R/W, ᐸᕐᓇᐅᑎ 1216, ᐊᑐᕆᐊᖅ R14, ᐸᓇᐅᑎᖅ 3301, 

ᐊᒻᒪᓗ ᓄᓇᓂᑦ 532-534, ᓯᒃᑭᑦᑕᒥᑦ 72, ᐸᕐᓇᐅᑎᒥᑦ 911 ᐊᑐᖅᑕᐅᔪᓐᓇᖁᓪᓗᒋᑦ 

ᐅᖅᑰᓴᐅᑎᐅᔪᓐᓇᖅᑐᑦ ᓱᓪᓗᓖᑦ ᑕᐃᒫᒃ ᑎᑭᖅᑐᒐᓯᒪᔪᒥᑦ ᖃᐅᔨᓴᖅᑕᐅᓯᒪᔪᒥᑦ SK 18-010. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

iii. ᖃᐅᔨᓴᕐᓂᖅ SK 18-011 ᓄᓇᖃᖅᑳᖅᑐᒥᓂᕐᓄᑦ ᒐᕙᒪᑐᖃᒃᑯᑦ ᑲᓇᑕᒥ 

 

ᐱᖁᔨᕗᖔᕈᑎ #18-419 

 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

 

ᑲᑎᒪᔩᑦ ᓈᒻᒪᔅᓴᓚᐅᖅᑐᑦ ᖃᐅᔨᓴᖅᑕᐅᔪᖅ ᐊᖅᑯᑕᐅᔪᓐᓇᕐᒪᖔᖅ SK 18-011 ᐱᔪᓐᓇᖅᑎᑕᐅᓗᑎᑦ 

ᖃᐅᔨᓴᖅᑕᐅᓕᖅᑭᓪᓗᓂ ᓄᓇᒦᑦᑐᖅ 5, ᓯᒃᑭᑦᑕᖓᓐᓂ 242, ᐸᕐᓇᐅᑎᒥ 4610 ᓯᑭᑑᓐᓄ 

ᐊᖅᑯᑕᐅᖃᑦᑕᕐᓗᓂ ᑕᐃᒫᒃ ᑕᑯᔅᓴᐅᒻᒪᑦ ᑎᑎᖅᑐᒐᕐᒥ ᖃᐅᔨᓴᖅᑕᐅᔪᖅ ᐊᖅᑯᑕᐅᔪᓐᓇᕐᒪᖔᖅ SK 18-011. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᒪᐃᔭ ᓯᑭᑑᕐᓄᑦ ᐊᖅᑐᑎᖃᖃᑦᑕᕈᒪᒻᒪᑦ ᓯᕕᑐᓂᖅᓴᐅᓗᓂᓗ, ᓄᓇᓯᐅᑎᓄᑦ ᐊᑲᐅᓐᖏᓕᐅᕈᑕᐅᓂᐊᖏᒻᒪᑦ 

ᐱᓱᑦᑐᓄᓪᓗ ᐊᖅᑯᑕᐅᒻᒪᑦ ᑕᒪᓐᓇ ᐃᑳᕐᕕᐅᓪᓗᓂ. ᐱᐅᓂᖅᓴᐅᒐᔭᖅᑐᖃᐃ ᓇᓗᓇᐃᒃᑯᑎᖃᕐᓗᑎᑦ ᑕᒪᒃᑯᐊ 

ᐃᑳᕐᕖᑦ. 

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᓯᑭᑑᓐᓄᑦ ᐃᑳᕐᕖᑦ ᐊᑐᕆᐊᕐᒧᑦ ᖃᓂᓐᓂᖅᓴᐅᖁᓪᓗᓂᒋᑦ ᑕᐃᑲᓂ 

ᑲᖏᕙᕆᐊᕐᒥᓪᓗ ᐲᖅᑕᐅᔭᕆᐊᖃᕐᒥᔪᑦ 

 

 

 

ᒪᐃ ᕋᑦᐳᓐ ᐅᖃᖅᑐᓂ ᓇᐅᒃᑰᕆᐊᖃᕐᓂᖏᓐᓂ ᓇᓗᓇᐃᒃᑯᑎᑕᖃᕆᐊᖁᓪᓗᓂᐅᒃ. 

 

11. ᑎᑎᖅᑲᐅᓯᐊᑦ   

 

a) ᓄᓇᕗᑦ ᖃᐅᔨᖅᑐᓕᕆᔩᑦ – ᐊᕐᕌᒍᑕᒫᑦ ᓇᐃᓈᖅᓯᒪᔪᓄᑦ ᐅᓂᒃᑳᓕᐊᖏᓯᒪᔪᑦ 

 

ᓄᓇᕗᑦ ᖃᐅᔨᓴᖅᑏᑦ ᐊᑐᐃᓐᓇᐅᑎᑦᑎᓲᖑᒻᒪᑕ ᐊᕐᕌᒍᑕᒫᑦ ᐅᓂᒃᑳᕐᓂᑦ ᓇᐃᓈᖅᓯᒪᔪᑦ ᐊᔾᔨᐅᓐᖏᑦᑐᑦ 

ᑎᒥᐅᑉ ᓈᓐᒪᒋᓐᖏᑕᖓᓐᓄᑦ ᐊᑦᑕᓇᕈᓐᓇᓂᕐᒧᑦ ᐃᖃᓗᓂ. ᑕᒪᓐᓇ ᑲᑎᒪᔨᓄᑦ ᑐᓴᕈᑎᑐᐃᓐᓇᖅ. 

b) ᓄᓇᕗᑦ ᖃᐅᔨᓴᖅᑐᓕᕆᔩᑦ ᑐᔅᓯᕋᐅᑎᖏᑦ  

 

ᓄᓇᕗ  ᖃᐅᔨᓴᖅᑐᓕᕆᔨᒃᑯᑦ ᑐᓂᓯᓚᐅᖅᑐ ᑐᔅᓯᕋᐅᑎᒥᑦ “ᖃᓄᐃᑦᑑᕙ ᐊᔾᔨᐅᖏᑦᑐᖅ ᐃᓕᓐᓄᑦ”” ᖃᓄᖅ 

ᐃᓄᓱᑦᑐᐃᑦ ᐱᔭᕆᐊᖃᕐᒪᖔᑕ ᑲᓐᖑᓇᖅᑐᓕᕆᓂᕐᒥᑦ ᑕᐃᓗᐃᓪᓗᐊᖅᑎᑕᐅᓂᕐᒥᓪᓗ ᖃᕋᐅᓴᔭᒃᑰᕈᑎᑎᒍᑦ.” 

ᐱᔾᔪᑎᖏᑦ ᖃᐅᔨᓴᕋᓱᐊᖅᑐᑦ ᖃᓄᖅ ᐊᑐᖃᑦᑕᕐᒪᖔᑕ ᖃᕋᓴᐅᔭᒃᑯᑦ ᑲᓐᖑᓇᖅᑐᓕᕆᓂᕐᒥᑦ 

ᑕᐃᒪᐃᓪᓗᐊᖅᑎᑕᐅᓂᕐᒥᓪᓗ, ᓇᓗᓇᐃᔭᕐᓗᒋᑦ ᒐᕙᒪᒃᑯᑦ, ᐃᓕᓐᓂᐊᕐᕖᑦ, ᐃᓐᓇᐃᑦ, ᐃᓄᓱᑦᑐᐃᓪᓗ 

ᐃᑲᔪᕈᓐᓇᕐᓗᒋᑦ ᐃᓅᓱᑦᑐᓕᒫᑦ ᐊᑐᕈᓐᓇᑦᑎᐊᖁᓪᓗᒋᑦ ᑕᐃᒪᐃᓪᓗᐊᖅᑎᑕᐅᓂᖏᓐᓂᓪᓗ. 

 

ᐱᖁᔨᕗᖔᕈᑎ #18-420 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

  

ᑖᒃᑯᐊ NRI−ᑯᑦ ᑐᔅᓯᕋᐅᑎᖓ “ᑕᕝᕙ ᑕᐃᒪᐃᑦᑐᑦ ᐊᔾᔨᐅᖏᑦᑐᖅ: ᐃᓅᓱᑦᑐᐃᑦ ᑲᓐᖑᓇᖅᑐᓂᑦ 

ᑕᐃᒪᐃᓪᓗᐊᑎᑦᑎᓂᕐᒥᓪᓗ ᐱᕕᖃᖅᑎᑕᐅᓂᖏᑦ” ᐊᖏᖅᑕᐅᔪᖅ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

c) ᓄᓇᕗᑦ ᖃᐅᔨᓴᖅᑐᓕᕆᔩᑦ ᑐᔅᓯᕋᐅᑎ 

 

ᓄᓇᕗ  ᖃᐅᔨᓴᖅᑐᓕᕆᔨᒃᑯᑦ ᑐᓂᓯᓚᐅᖅᑐ ᑐᔅᓯᕋᐅᑎᒥᑦ ᑐᔅᓯᕋᐅᑎᒥᑦ “ᐊᐃᑦᑐᕐᓗᓇᖅᑐᒥᑦ 

ᐊᔾᔨᐅᖏᑦᑐᓂᑦ ᐋᓐᓂᐊᓇᖅᑐᓂᑦ (Haemophilus influenzae (Hia)) ᓄᓇᕗᑦ – 

ᓯᕗᓪᓕᖅᐸᖅᓯᐅᑎᖓᓐᓂ: ᖃᐅᔨᓴᕐᓂᕐᒥᑦ ᑕᐃᒪᐃᑦᑐᓂᑦ ᓱᕈᓯᕐᓃᖅᑐᖃᓐᖏᒃᑲᓗᐊᕐᒪᖔᖅ.” ᑕᐃᒪᐃᑦᑐᑦ 

ᖃᕋᓴᐅᔭᑉ ᑲᕕᓯᐊ ᐃᒻᒪᔅᓯᒪᓂᖓᓂ, ᐳᐸᖏᑦ ᐃᒻᒪᔅᓯᒪᓂᖏᑦ ᐊᒻᒪᓗ ᓱᕈᓐᓇᖅᑐᓕᓐᓂ ᓇᒡᒍᐊᓗᓐᓂᕐᒥᑦ, 

ᑕᒪᒃᑯᐊ ᓴᖅᑭᕋᔪᓲᖑᒻᒪᑕ ᓱᕈᓯᕐᓂᑦ ᑐᓯᓚᓕᕈᔾᔭᐅᔪᓐᓇᖅᑐᑎ ᐊᓪᓛᒃ ᐃᓅᒍᓐᓂᒍᑕᐅᒍᓐᓇᖅᑐᑎᑦ. ᑲᓇᑕᒥ 

ᖃᐅᔨᓴᖅᑎᒻᒪᕇᑦ ᓄᑖᕐᒥᑦ ᑲᐴᑎᓕᐅᕋᓱᐊᖅᑐᑦ ᓱᕈᓯᕐᓂᑦ ᑕᐃᒪᐃᑦᑐᒥᑦ ᖃᓂᒻᒪᔾᔭᐃᒃᑯᒻᒥᑦ. ᑕᒪᓐᓇ 

ᓄᑖᖑᒻᒪᑦ, ᐃᓕᓐᓂᐊᕈᑕᐅᒃᑲᓐᓂᕆᐊᖃᕐᖓᑦ ᓄᑖᕐᒥᑦ ᑲᐴᑎᓕᐅᓚᐅᓐᖏᓐᓂᖏᓐᓂ 

ᐊᑐᖅᑕᐅᓚᐅᓐᖏᓐᓂᖏᓐᓂᓪᓗ.   

 

ᐱᖁᔨᕗᖔᕈᑎ #18-421 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

  

ᓄᓇᕗ  ᖃᐅᔨᓴᖅᑐᓕᕆᔨᒃᑯᑦ ᑐᔅᓯᕋᖅᑐᑦ “ᐊᐃᑦᑐᕐᓗᓇᖅᑐᒥᑦ ᐊᔾᔨᐅᖏᑦᑐᓂᑦ ᐋᓐᓂᐊᓇᖅᑐᓂᑦ ᓄᓇᕗᒻᒥ 

– ᓯᕗᓪᓕᖅᐹᖅᓯᐅᑎ: ᖃᐅᔨᓴᕐᓂᖏᑦ ᐱᑕᖃᕐᒪᖔᑕ ᓱᕈᓰᑦ ᑕᐃᒪᐃᑦᑐᓂᑦ ᐊᖏᖅᑕᐅᔪᖅ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 12. ᑲᓐᖑᓇᖅᑐᒃᑯᑦ ᑲᑎᒪᓂᖅ 

 

( 1 ) ᐃᓗᐊᓃᑦᑐᖅ 22 (2) (a) CTV ᐱᖁᔭᐃᑦ ᒪᓕᒐᕋᓛᓪᓗ 526 ᑎᑎᕋᖅᓯᒪᔪᖅ 67 

 

 ᐃᖅᑲᓇᐃᔭᖅᑎᓕᕆᓂᕐᒨᖓᔪᑦ 

 

ᐱᖁᔨᕗᖔᕈᑎ #18-422 

 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᕉᓴᓐ 

ᑲᓐᖑᓇᖅᑐᒧᑦ ᑲᑎᒪᓂᖅ ᐱᒋᐊᖅᑐᖅ 7−ᒥ ᐅᓐᓄᒃᑯᑦ 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᐱᖁᔨᕗᖔᕈᑎ #18-423 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

  

ᑲᑎᒪᓂᑐᐃᓐᓇᕐᒧᑦ ᐅᑎᖅᑐᑦ 7:37 ᐅᓐᓄᒃᑯᑦ 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

  

ᐱᖁᔨᕗᖔᕈᑎ #18-424 

 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᐊᐃᑉᐲᔪᖅ: ᑲᑎᒪᔨ ᓴᐳᑦ 

  

ᑲᑎᒪᔩᑦ ᓈᒻᒪᓴᖅᑐᑦ ᐊᑕᐅᓯᐊᕐᓗᓂ $2,000 ᒫᓐᓇᒧᑦ ᐃᖅᑲᓇᐃᔭᖅᑎᓄᑦ ᐱᔭᕆᐊᓕᓐᓄᑦ ᐊᑭᓖᓗᑎᑦ. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

13. ᑲᑎᒪᓂᖅ ᐃᓱᓕᑦᑐᖅ 

 

ᐱᖁᔨᕗᖔᕈᑎ #18-425 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ             

ᐊᐃᑉᐲᔪᖅ: ᑲᑎᒪᔨ ᕉᓴᓐ 

            

ᑲᑎᒪᓂᖅ ᐃᓱᓕᑦᑐᖅ 7:40 ᐅᓐᓄᒃᑯᑦ 

  ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

 

 

 

 

 

 

 

 

 

 

 

 

 

            

      ᒫᑕᓖ ᕋᑦᐳᓐ 

                                           ᒪᐃᔭ 

  ᐊᐃᒥ ᐊᐅᔪᔅᒪᓐ 

      ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖑᑲᐃᓐᓇᖅᑐᖅ 

 

 

 

 

 

  

ᓈᒻᒪᒋᔭᐅᓂᖏᑦ ᑲᑎᒪᔨᓄᑦ 12 ᐅᓪᓗᒥ ᐅᕙᓂ ᕕᕝᕗᐊᕆ, 2019.   


